
16 PAGINA

Chels tignan

RUMANTSCHA

e totgan ansemen

ZEGNA PITTET-DOSCH

Az possa preschentar Sakine. Ella seia

ferma, uscheia am ö la classa da Sakine

preschento ella. Sakine fö la terza classa

primara a Savognin. Sakine survign sustign

d'ena pedagoga curativa durant tot las

lecziuns da lungatg. Siva dalla scoligna

vign ella accumpagneda agl rom dalla

scola speziala integrada. Sakine ö tredesch

conscolaras e conscolars. Ella totga

vetiers. Chegl sainza segn da dumonda u

segn d'exclamaziun.

Igl focus durant igl onn da scola e savens

sen Sakine. Ossa duessan neir a pled er

las sias conscolaras ed igls sies conscolars

Noua e scu veian eis igls differents talents

da Sakine? Sa resulto e en discurs cordial.

..Sakine e ena cumarata per nous. Sakine

e precisamaintg scu nous. Chi e 16 ö ella

problems da pansar.

Ea, ella e scu nous, ella reiva simpla-

maintg or d'en' otra tera. Scu Haris, chel

reiva er or d'en'otra tera.

..Sakine survign sustign, perchegl tg'igl e

en po pi grev per ella. Pero schi la scolasta

dei igl domber da chints, alloura vogl.

...Da chints e Sakine perfign er pi sperta tgi

nous.

...Sakine e per me scu en Digitron.

...En digitron, tge e chegl?

...Betg tedla, el baita chi e lo robas tgi nign

anclei.

...Chegl e ena maschina tgi so far bagn

chints.

...Da chints e Sakine perfign er pi sperta

tgi nous. Igl onn passo ainten la sagonda

classa e ella Stada la pi sperta ed ossa

stuagn er nous luvrar pi spert.

...Da realias survign Sakine daple sustign.

Ella so betg schi bagn rumantsch e

perchegl egl er pigl grev per ella. Ella so

pero gio screiver giu dalla tavla.

...Sakine fö fitg bagn igls tests da tudestg.

Ella baita bagn tudestg ed ella so er liger

fitg bagn tudestg. Mintgatant stö la scolasta

angal declarar en zichel e siva so ella

far tot suletta.

...Sakine anclei fitg bagn tudestg.

...Forsa so ella schi bagn tudestg, perchegll

tg'ella ö er igls carnets da chints an tudetg

e betg an rumantsch.

...Sakine so sa nudar fitg bagn. Ella so er

sfunsar pigls rentgs. E sast tge, Sakine 6 er

gio gudagnea la cursa da sa nudar.

...Chi e lö e ella perfign pi sperta tgi Lia.

...Sakine so forsa sa nudar schi bagn,

perchegl tg'ella vo giugl lai a sa nudar.

..Da possa fö Sakine biers gis cun nous.

Ella fö ansomma bier cun nous.

...Stersas ö Sakine tratg schi ferma la balla

tgi chella e eida tras tot igls unfants. E

chegl ö do en gol.

...Sakine meira bagn segl gol. Ella so er

correr spert.

...Sakine ö blera forza. Ella so er far fitg
bagn carate.

...Ella malegia scu me or da fantascheia. la

maletg biers monsters.

...Sakine malegia adegna igl amprem exact

e siva antscheva ella a smarlatar en zichel.

Pero l'antschatta malegia ella uuhh bei.

Sakine ö malagea la sia classa - ella geia gugent a scola - ed igl pi gugent screiva ella, cunzont

pensums - chegl ö Sakine detg cun persvasiun

